
Rimborsu spesas de viàgiu in favori de 

is eletoris sardus residentis in s’èsteru.

Si comunicat ca, cun Deliberatzioni N. 7/1 de su 11.04.2024 chi tenit a ogetu 

“Eletzionis  comunalis.  Turnu amministrativu 2024.  Fissatzioni  de sa data de 

cunvoca  de  is  comìtzius  eletoralis”,  est  stètia  stabilia  sa  data  de  is 

consultatzionis amministrativas 2024.

Custas consultatzionis funt prevèdias po is diis de sàbudu 8 e domìngu 9 de 

làmpadas  2024,  invècias  su  turnu  eventuali  de  ballotàgiu  est  prevèdiu  po 

domingu 23 e lunis 24 de làmpadas 2024.

Sa Lei regionali 12 martzu 1984, n. 9, prevedit chi is eletoris sardu iscritus a 

s’Anàgrafe italiani residentis in s’èsteru  (e is chi tenint in cursu sa protzedura 

de  iscritzioni,  atestada  de  s’Ufìtziu  consolari  de  s’Istadu  èsteru  de 

provenièntzia) tengant deretu a unu contributu po sa partecipatzioni a su votu.

S’agevolutzioni est prevèdia po is eletzionis comunalis, is eletzionis 

provintzialis, is eletzionis regionalis e po is referendum abrogativus e 

consultivus a caràteri sceti regionali.

Po benefitziai de su contribuutu po su rimborsu de is spesas de viàgiu is 

eletoris depint:

• Essi iscritu a s'A.I.R.E. (Anàgrafe Italianus Residentis in s'Èsteru) o tenni 
in  cursu  sa  protzedura  de  iscritzioni  s'A.I.R.E.  atestada  de  s’Ufìtziu 
consolari de s’Istadu èsteru de provenièntzia;

• Essi citadinus emigraus, iscritus in is listas eletoralis de is comunus de sa 
Sardigna,  chi  andant  a  s’èsteru  po  s’esercìtziu  de  ocupatzionis 
stasonalis,  e  fintzas  dirigentis  scolàsticus,  dotzentis  e  personali 
amministrativu de s’iscola collocaus foras ruolu e mandaus a s’èsteru in 
s’àmbitu de atividadis scolàsticas foras de su territòriu natzionali;

• Essi dipendentis de ruolo de su Stadu in servìtziu in s’èsteru, chi siant 
notificaus sigundu is cunventzionis de Vienna a pitzus de is relatzionis 
diplomàticas  e  is  relatzionis  consolaris  de  su  1961  e  de  su  1963, 
ratificadas cun lei 9 austu 1967, n. 804.;

• Essi militaris italianus in servìtziu in is ufìtzius e struturas de sa NATO 
dislocadas in s’èsteru;



• Ai espressau su votu insoru mostrendi sa tèssera eletorali vidimanda in 
manera regulari cun su bullu de sa setzioni e sa data de sa votatzioni, o 
in assèntzia de custa, de una decraratzioni donada de su presidenti de 
sègiu chi atestat sa votatzioni fata cun fotocòpia de unu documentu de 
identidadi vàlidu;

• Dimostrai cun is billetus de totu su viàgiu de essi arribaus a intrus de is 
duus  mesis  pretzedentis  sa  data  de  sa  consultatzioni  (arribu  a  su 
Comunu sardu) e non prus de is duus mesis afatantis a sa data de sa 
consultatzion  etotu  (partèntzia  po  su  stadu  èsteru).  Est  esclùdia  sa 
possibilidadi de gosai po una trata sceti mancai custa siat acuntèssida in 
is tèrminis.


